
 

 

Kesswil – Uttwil fiired zäme es Fest. Sit 12hundert Jahre da gämmer üses Best! 

 

Milch und Brot in Volg go poschte, oder en Kafi trinke, 

im Garte schaffe, uf de Zug und em Nachbur winke. 

 

Kesswil – Uttwil fiired zäme es Fest. Sit 12hundert Jahre da gämmer üses Best! 

 

Im Summer gumped d'Chinde vo de Poller grad in See. 

D'Polizei hät's nöd verwütscht drum rüefed all Juhee!  

 

Kesswil – Uttwil fiired zäme es Fest. Sit 12hundert Jahre da gämmer üses Best! 

 

Bim Knupp gits feini Beeri und im Volg holsch dis Bürli 

Am See chasch super bade und es het au Platz für Fürli.  

 

Kesswil – Uttwil fiired zäme es Fest. Sit 12hundert Jahre da gämmer üses Best! 

 

Wurst und Brot in Rucksack packe, zäme in Wald go brötle, 

noch em Esse Gruppe mache, Schnitzeljagd zum rötle.   



Kesswil – Uttwil fiired zäme es Fest. Sit 12hundert Jahre da gämmer üses Best! 

 

D Kesswiler Pirate sind fliissig am Trainiere 

damit's am Hafefest als Pirate chönd brilliere.    

 

Kesswil – Uttwil fiired zäme es Fest. Sit 12hundert Jahre da gämmer üses Best! 

 

Im Morgegrau durs Dörfli laufe mit Silvesterkrach 

Lüüti drucke, Süesses sammle, jetzt sind alli wach.  

 

Kesswil – Uttwil fiired zäme es Fest. Sit 12hundert Jahre da gämmer üses Best! 

 

Endi Mai isch Kesswil s'Zentrum vo de Welt 

Sie reised mit em Koffer a und mached ganz viel Geld.  

 

Kesswil – Uttwil fiired zäme es Fest. Sit 12hundert Jahre da gämmer üses Best! 

 

Z'Uttwil ohni Geld zum Fülli isch e kei Problem gsi 

Eine isch ga lüüte und de ander packt die War' i.    

 

Kesswil – Uttwil fiired zäme es Fest. Sit 12hundert Jahre da gämmer üses Best! 

 

Früener ischs no easy gsi id Real uf Uttwil 

Jetzt müend alli ufetrample id Sekundar uf Dozwil.  

 

Kesswil – Uttwil fiired zäme es Fest. Sit 12hundert Jahre da gämmer üses Best! 

 


